
CAP.nr.493/24

GJYKATA E APELIT E KOSOVES NE PRISHTINE- me gjyqtarin individual Fatmir Baloku,
né ¢éshtjen juridiko-civile pérmbarimore té kreditorit KRU “.....”” -sha, rruga “......” p.n. Gjilan,
kundér debitorit S. A. nga fshati .... , komuna e Vitisé, pér shkak té borxhit, duke vendosur lidhur
me ankesén e kreditorit, té ushtruar kundér aktvendimit té Gjykatés Themelore né Gjilan-Dega
né Viti-Departamenti i Pérgjithshém, PPP.nr.29/23, té datés 24.11.2023, me daté 10.02.2025,
mori kété:

AKTVENDIM

REFUZOHET si e pa bazuar ankesa e kreditorit KRU “....” -sha, rruga “.....” p.n. Gjilan, ndérsa
aktvendimi i Gjykatés Themelore né Gjilan-Dega né Viti-Departamenti i Pérgjithshém,
PPP.nr.29/23, i datés 24.11.2023, VERTETOHET.

Arsyetim

Gjykata e shkallés sé paré me aktvendimin e atakuar, PPP.nr.29/23, té datés 24.11.2023, ka
vendosur si né vijim: I. APROVOHET PJESERISHT si i bazuar prapésimi i datés 28.08.2023 i
debitorit S. A. nga fshati .... Komuna e Vitisg, i paraqitur kundér Urdhrit Pérmbarimor i
Pérmbaruesit Privat, P.nr.104/2023, té datés 11.08.2023. 1I. SHFUQIZOHET PJESERISHT
Urdhri mbi lejimin e Pérmbarimit P.nr.104/2023, i datés 11.08.2023, pér periudhén prej dates
01.01.2013 deri me daté 31.12.2021 né shumén prej 537.12 euro (peséqgind e tridhjetdhjeté e
shtaté euro e dymdhjeté cent) si borxh i parashkruar dhe OBLIGOHET debitori S. A. nga fshati
..... Komuna e Vitisé, gé kreditorit KRU “....” -sha, rruga “.....” p.n. Gjilan, gé né emér té borxhit
té shérbimeve té ujit dhe kanalizimit, pér periudhén kohore prej dt.01.01.2022 deri me
dt.30.04.2023, t’ia paguaj shumén prej 17.28 euro (shtatémbdhjeté euro e njézeté e teté cent), me
kamaté ligjore né lartési prej 8%, duke filluar nga pranimi i kétij vendimi e deri né pagesén
definitive.

Kundér kétij aktvendimi né afatin ligjor ka ushtruar ankesé kreditori, pér shkak té konstatimit té
gabuar apo jo té ploté té gjendjes faktike dhe zbatimit té gabuar té sé drejtés materiale, me
propozim gé ankesa e kreditorit t& aprovohet si e bazuar, aktvendimi i ankimuar té ndryshohet
dhe té vazhdohet procedura pérmbarimore ose i njéjti té anulohet dhe ¢éshtja ti kthehet gjykatés
sé shkallés sé paré né ri proceduré.

Pérgjigje né ankesé nuk ka paraqitur debitori.

Gjykata e Apelit e Kosovés, pérmes gjyqtarit individual, i shqyrtoi shkresat e Iéndés,
aktvendimin e ankimuar dhe pretendimet ankimore, e né kuptim té nenit 194 e 208 té Ligjit pér
Procedurén Kontestimore (LPK), e lidhur me nenin 17 dhe nenin 3 paragrafi 2 té Ligjit nr.04/L-
139 pér Procedurén Pérmbarimore (LPP), gjeti se:

-Ankesa e kreditorit éshté e pa themelté.

Nga shkresat e 1éndés rezulton se kreditori KRU “....” -sha, rruga “.....” p.n. Gjilan, me daté
11.08.2023, ka paraqitur propozim pér pérmbarim ndaj debitorit duke u bazuar né ekstraktin e
verifikuar nga kreditori.

Pérmbaruesi Privat me urdhrin pér pérmbarim P.nr.104/23, té datés 11.08.2023 dhe té
dt.28.08.2023, e ka lejuar propozimin pér pérmbarim.

Kundér urdhrit pér pérmbarim debitori me datén 28.08.2023 ka ushtruar prapésim, ndérsa
kreditori me datén 07.09.2023, ka ushtruar pérgjigje né prapésim.

Gjykata Themelore né Gjilan-Dega né Viti-Departamenti i Pérgjithshém, me aktvendimin e
atakuar, PPP.nr.29/23, té datés 24.11.2023, e ka aprovuar pjesérisht si té bazuar prapésimin e
debitorit, duke u bazuar né nenin 360 t& LMD-sé, (duke vendosur mé decidivisht si né dispozitiv
té kétij aktvendimi).

Gjykata e Apelit, pérmes gjyqtarit individual, vleréson se aktvendimi i atakuar nuk éshté
pérfshiré me shkelje genésore té dispozitave té procedurés kontestimore té parashikuara me
nenin 182 par.1 dhe par.2 té LPK-s€, pér arsye se i njéjti éshté i kuptueshém, i qarté dhe pérmban
arsye bindése faktike dhe juridike mbi faktet vendimtare késhtu gqé mund té hetohet dhe
vlerésohet ligjshméria e tij, e té cilat shkelje gjykata e shkallés sé dyté i heton sipas detyrés
zyrtare né bazeé té nenit 194 té LPK. Pér shkak té zbatimit té rregullt té dispozitave té procedurés
pérmbarimore dhe pér shkak té vértetimit té rregullt dhe té ploté té gjendjes faktike, e cila nuk
vihet né dyshim me asnjé pretendim ankimor, gjykata e shkallés sé paré drejté ka vendosur kur
e ka aprovuar pjesérisht si té bazuar prapésimin e debitorit dhe e ka anuluar pjesérisht urdhrin
pérmbarimor sikurse né aktvendimin e ankimuar.

Né bazé té nenit 21 t& LPP-sé, organi pérmbarues e cakton pérkatésisht e zbaton pérmbarimin
vetém né bazé té dokumentit pérmbarues dhe dokumentit té besueshém. Duke marr parasysh se
né rastin konkret kemi té b&mé me propozim pér pérmbarim, né bazé té dokumentit té
besueshém, ku kjo parashihet ne nenin 29 par.1 té LPP-sé, e ku ceket se “pérmbarimi me géllim
té realizimit t& kérkesés né té holla caktohet edhe né bazé té dokumentit té besueshém. Dokument
I besueshém , sipas kétij Ligji jané: 1.1. kambialet dhe ¢eget me potest dhe faturé kthyese, po ge
se jané té nevojshme pér themelimin e kérkesés; 1.2 Ekstraktet e verifikuara nga librat afariste
pér pagesat e shérbimeve komunale té furnizimit me ujé, energji elektrike dhe bartjen e
mbeturinave; 1.3 Faturat”, dhe pérmbajné bazén juridike pér caktimin e pérmbarimit sipas nenit
21, duke i plotésuar kushtet nga neni 29 par.3 té po kétij ligji, sipas té cilit parashihet se
“dokumenti i besueshém éshté i pérshtatshém pér pérmbarim po ge se né té é&shté treguar
kreditori dhe debitori, si dhe objekti, lloji, shuma dhe koha e pérmbushjes se detyrimit monetar”.

Po ashtu, kjo gjykaté, si gjykaté e shkallés sé dyté, vleréson se gjykata e shkallés sé paré né
céshtjen konkrete juridike né ményré té ploté dhe té drejté ka vértetuar gjendjen faktike, e cila
nuk vihet né dyshim me pretendimet ankimore. Kjo pasi gé né bazé té shkresave té 1éndés, shihet

se borxhi i kérkuar nga ana e kreditorit pérfshin periudhén nga data 01.01.2013 e deri me daté
30.04.2023, né shumé prej 554.40 euro, andaj kjo gjykaté vleréson se gjykata e shkallés sé paré
drejté ka vendosur né bazé té nenit 360 par. 1, nénpar.1.1 té LMD-sé, lidhur me parashkrimin e
pjesshém té borxhit né shumén prej 537.12 euro pér periudhén kohore nga data 01.01.2013 e deri
me daté 31.12.2021. Né anén tjetér, né raport me shumén e borxhit prej 17.28 euro, pér periudhén
kohore nga data 01.01.2022 e deri me daté 30.04.2023, gjykata e shkallés sé dyté vleréson se
gjykata e shkallés sé paré me té drejté e ka refuzuar pjesérisht prapésimin e debitorit pasi gé
kreditori propozimin e tij e ka paragitur me datén 11.08.2023, pérkatésisht brenda afatit té
paraparé me nenin 360 paragrafi 1, nen.par.1.1 t&¢ LMD-sé&, duke gjetur se borxhi pér periudhén
e lartcekur, nuk éshté parashkruar. Né lidhje me kété pjesé té borxhit, rezulton se debitori nuk e
ka provuar faktin se ndaj kreditorit e ka pérmbushur kété shumé té detyrimit né emér té borxhit.

Gjykata e Apelit, pérmes gjyqtarit individual vleréson se pretendimet e kreditorit se sa i pérket
pagesave té béra nga debitori kané ndikuar né ndérprerjen e parashkrimit dhe pranimit té borxhit,
nuk jané té bazuara pér faktin se edhe pse debitori nga transaksioni i kreditorit gjaté késaj
periudhé shihet se ka béré disa pagesa paushalle, prapé nuk ka déshmi se kéto pagesa jané béré
né emér té borxhit paraprak, apo né emér té faturave pér muajt vijues dhe se me veté faktin se
ndérmjet kreditorit dhe debitorit nuk ka ekzistuar paraprakisht njé marréveshje pér ri programim
eventual té borxhit, kéto pagesa nuk e kané ndérpreré rrjedhjen e afatit té€ parashkrimit, konform
nenit 368 paragrafi 2 té LMD-sé.

Se pagesat e kohépaskohshme dhe né ményré paushalle nuk e ndérprejné parashkrimin, kété fakt
e ka vértetuar edhe géndrimi i Gjykatés Supreme té Kosovés, referuar vendimit té saj
(aktgjykimit Rev.nr.148/2012, dt. 09.09.2013, fagja 3, pasuesi i Kkatért i aktgjykimit), ku
parashihet se: pagesat eventuale gé jané béré pér kété periudhé nga debitori né formé té ndonjé
pagese né késte, nuk shkaktojné ndérprerjen e rrjedhjes sé afatit té parashkrimit, nése ato nuk i
referohen ndonjé pagese té ndonjé fature fikse pér muajin gjegjés, pérvec nése mes paléve ka
marréveshje pér ri programim té borxhit, apo ka specifikime.

Gjykata e Apelit, né rastin konkret konstaton se né shkresat e Iéndés nuk figuron ndonjé
marréveshje pér ri programim té borxhit, si dhe nuk ka specifikime té kérkesés pér té cilén béhet
pagesa, gé sipas nenit 368, par.1 dhe 2 té LMD-sé do té rezultonin me pranimin e borxhit dhe
ndérprerjen e rrjedhjes sé afatit té€ parashkrimit pér debitorin.

Pagesat e kohépaskohshme qgé debitori ka paguar né emér té borxhit si térési, nuk nénkupton
pohim i borxhit, késhtu duke ju referuar Aktgjykimit Rev.nr.211/2019, dt.13.08.2019 té Gjykatés
Supreme té Kosovés, ku e njéjta ka mbajtur géndrim se: pohimi i bazés juridike té detyrimit pa
pohimin e sakté, konkret dhe té garté té lartésisé sé detyrimit nga debitori (apo i padituri) nuk
konsiderohet pohim i borxhit nga debitori, gé do rezultonte me ndérprerje té rrjedhés sé afatit té
parashkrimit sipas nenit 368 par. 1 t&¢ LMD-sé. Prandaj, pér shkak té zbatimit té rregullt té
procedurés dhe vértetimit té térésishém dhe té rregullt té gjendjes faktike, gjykata e shkallés sé
paré pér vlerésimin e vet ka dhéné arsye té mjaftuara dhe bindése faktike dhe juridike mbi faktet
relevante pér té vendosur né kété céshtje juridike, té cilén né térési e aprovon edhe gjykata e
shkallés sé dyté, pér cka edhe ka vendosur sikurse né dispozitiv té kétij aktvendimi.

Gjykata e Apelit me rastin e vendosjes i vlerésoi edhe pretendimet e tjera ankimore, mirépo gjeti
se té njéjtat nuk ishin me ndikim pér njé vendim ndryshe pér ¢ka edhe vendosi si né dispozitiv
té kétij aktvendimi.

Kompetenca e Gjykatés sé Apelit pér té vendosur nga ana e gjyqtari individual né shkallé té dyté
bazohet né dispozitén e nenit 3 par. 2 té LPP-sé, me té cilén éshté paraparé se né procedurén
pérmbarimore ”né shkallén e dyté vendimet i nxjerr gjyqtari individual.

Nga té gjitha arsyet e paragitura e né pajtim me dispozitat e nenit 208 dhe 209 pika (b) té LPK-
sé, lidhur me nenin 17 dhe 77 té LPP-s&, u vendos si né dispozitiv té kétij aktvendimi.

GJYKATA E APELIT E KOSOVES NE PRISHTINE
CAP.nr.493/24, me daté 10.02.2025

Gjyqtari
Fatmir Baloku d.v

